
				এই পাতাটির মুদ্রণ সংশোধন করা প্রয়োজন। 
সমালোচনা । wసీ
স্ত্রীড়াক্তার স্ত্রীঅ্যাটর্ণি এবং ইংরাজ স্ত্রীগ্রন্থকারদিগের মারের আলোচনা করা নিষ্ফল । বড় বড় ধনের অঙ্ক দেখাইয়া অামাদিগকে মিথ্যা প্রলোভিত করা হয় মাত্র । জর্জ এলিয়ই তাহার প্রথম গ্রন্থ বিক্রয় করিয়া লক্ষ টাকা মূল্য পাইয়াছিলেন। যদি নাও পাইতেন তাহাতে র্তাহার গৌরবের হানি হইত না । এমন দৃষ্টান্ত শুনা গিয়াছে অনেক পুরুষ গ্রন্থকার তাহাদের জগদ্বিখ্যাত গ্রন্থ নিতান্ত যৎসামান্য মূল্যে বিক্রয় করিয়াছেন। দ্বিতীয় কথা এই, পুরুষের কৰ্ম্মক্ষেত্রে প্রবেশ করিয়া অর্থোপার্জন স্ত্রীলোকের কার্য নহে। যদি দুর্ভাগ্যক্রমে কোন স্ত্রীলোককে বাধ্য হইয়া স্বয়ং উপার্জনে প্রবৃত্ত হইতে হয় তবে তাহাকে দোষ দেওয়া বা বাধা দেওয়া উচিত হয় না স্বীকার করি –কিন্তু সংসার রক্ষা করিতে হইলে সাধারণ স্ত্রীলোককে স্ত্রী এবং জুননী হইতেই হইবে। সৰ্ব্বদেশে এবং সৰ্ব্বকালেই স্ত্রীলোক যে পুরুষের সমান শিক্ষা লাভে বঞ্চিত হইয়াছেন অবশ্যই তাহার একটা প্রাকৃতিক কারণ আছে। মানুষের প্রথম শিক্ষা বিদ্যালয়ে নহে, বহির্জগতে, কৰ্ম্মক্ষেত্রে । গর্ভধারণ এবং সস্তানপালনে অবশ্য নিযুক্ত হইয়। স্ত্রীলোক চিরকাল এবং সৰ্ব্বত্র সেই শিক্ষায় বহুল পরিমাণে ৰঞ্চিত হইয়াছে। তাহ ছাড়া এই জননীকর্তব্যের উপযোগী হইবার অনুরোধে তাহাদের শারীরিক প্রকৃতিও ভিন্নভা প্রাপ্ত হইয়াছে। এই ভিন্নতাই যে স্ত্রীপুরুষের বর্তমান অবস্থাপার্থক্যের মুল প্রাকৃতিক কারণ তাহাতে আর সন্দেহ নাই। যাহা হউক, এক্ষণে সভ্য সমাজের অবস্থা অনেক পরিমাণে নুতন আকার ধারণ করিয়াছে। প্রথমতঃ, এককালে মানুষকে যাহা দায়ে পড়িয়া প্রকৃতির সহিত

